
[I-knisja ta’ Sant’Agata
- Limiti ta’ Bubaqra, Zurrieq -

Kitba ta’ Noel Ciantar
Ibbazata fuq tezi bl-IngliZ mhux ippubblikata ta’ Juliet Bonnici bl-isem
“The Filial Churches of Zurrieq: History, Arvhitecture and Works of Art
(2002)”, b’aggornamenti kif ukoll minn sorsi ohrajn.

Id-drittijiet tal-propjeta intellettwali (copyright) huma kollha mizmumin
mill-awtur/i originali tal-kitba u mis-sit www.kappellimaltin.com. Ikteb lil
webmaster@kappellimaltin.com ghall-permess biex tuza dan il-materjal.

Santa Agata hija wahda mill-patruni ta’ Malta u ghalhekk mhix haga kbira li
f'Malta hawn certu devozzjoni lejha. F’'Malta ghadhom jezistu erba’ kappelli
ddedikati ‘1 din il-qaddisa. Dawn jinsabu fl-Imdina, tnejn ohrajn fir-Rabat u
wahda fiz-Zurrieq, fil-limiti tal-inhawi maghrufin bhala ta’ Bubaqgra inti u
sejjer fit-triq li tiehdok Hal Far.

Origini

Achille Ferres jghidilna fid-Descrizione Storica delle Chiese di Malta e Gozo li
l-ewwel knisja mibnija f'dan il-lokal u ddedikata ‘l Sant’Agata kien fis-seklu
sittax izda ma jaghtix id-data ezatta. Fiz-zjara tal-monsinjur Pietro Disina
tal-1575 tissemma’ knisja tal-kampanja bl-isem ta’ Sanctae Agathae in
contrata casalis Zurricai. 11-kanonku Vincenz Borg, fil-Melita Sacra II jghid
li din tidher li hi l-istess wahda li tissemma’ aktar tard fBubaqra. FI-1575
din il-knisja kellha altar, pavimentar u bibien tal-injam; dawn tal-ahhar
kienu xi haga rari fdawk iz-zminjiet bikrin ta’ wara 1-Assedju 1-Kbir li kien
sehh biss ghaxar snin qabel. I1zda l-knisja la kellha rettur, la dhul u lanqas
il-hwejjeg necessarji ghall-kult. Certu Jacopus Magro, miz-Zurrieq, li kellu
ghalga msejhha “Sant’Agata” fl-inhawi maghrufin bhala “Ta” Sant’Agata”,
kellu l-obbligu li jiccelebra hemm jum il-festa bil-quddiesa. Ta’ min jghid li
dawn l-inhawi, anke fis-sena 1428, kienu diga maghrufin b’dan l-isem u
ghalhekk jista’ jkun li seta’ kien hemm knisja hawn anke qabel milli ged
nghidu, jigifieri fis-seklu hmistax.

F1-1594, meta zarha l-isqof Tommaso Gargallo, il-knisja kienet giet armata
b’kull ma kellha bzonn inkluz kandelabri u lampier. Kellha wkoll ¢imiterju
maghha li kien imdawwar b’hajt. Kien hemm sagristan li kien jiehu hsieb
din il-knisja u jara x’kien jonqosha. Nhar il-festa, il-kappillan taz-Zurrieq
kien imur b’purcissjoni bin-nies tal-parroc¢¢a warajh sa din il-knisja u
jgqaddes quddiesa fiha.

Meta rega’ zahra l-istess isqof Gargallo fl-1598, I-ghalqa li semmejna kienet
ghaddiet ghand certu Francesco Saliba, li wkoll kien josserva l-pizijiet li din
il-knisja kellha marbutin maghha.

Ghalhekk, fis-seklu sittax il-knisja kienet ged tiffunzjona. Fil-bidu tas-seklu
sbatax, fiz-zjarat pastorali tal-isqof Gargallo (1608) u l-isqof Cagliares
(1615) il-knisja nstabet li kellha kull ma kien jinhtieg ghall-kult. Kellha
wkoll pittura fuq l-altar. Francesco Saliba, li kien ghad kellu 1-ghalqga li
semmejna aktar ‘il fug, kien ghad ukoll igorr il-piZ marbut maghha jigifieri
li jaghmel quddiesa fiha nhar il-festa.

F1-1618, fi zjara ohra tal-isqof Cagliares, insibu li l-ahhar testment ta’
Francesco Saliba, ghand in nutar Bernardo Azzopardi fl-istess sena, kien
jorbot lill-werrieta tieghu biex ikomplu jerfghu il-piz ta’ quddiesa nhar il-
festa ta’ Sant’Agata f'din il-knisja. [zda x-xiri taz-z-zejt biex jinxteghel il-
lampier kien jiddependi fuq il-kontribuzzjonijiet tal-fidili. ~Skont dan it-
testment, l-eredi ta’ Francesco Saliba kellhom jipprovdu wkoll ix-xemgha
ghall-knisja kif ukoll kellhom jipprovduha b’salib.

F1-1636, il-knisja kien jiehu hsiebha Bjagju Saliba, bin Francesco Saliba.
Izda ghal xi raguni, il-knisja giet dekonsagrata fl-1658 waqt iz-zjara tal-
isqof Balaguer de Camarasa.

[zda bhalma kien jigri ta’ spiss, il-knisja regghet inbniet. Madwar is-sena
1854 il-knisja ¢cekknet minn Francesco Grixti, maghruf bhala “Ta’ Katita”.
Dan ghamlu bhala twettieq ta’ weghda li kienet ghamlet wahda mara li
riedet tara l-knisja mibnija mill-gdid.

[I-knisja regghet giet ikkonsagrata fl-1859 wagqt iz-Zjara pastorali tal-isqof
Gaetano Pace Forno. Il-konsagrazzjoni tal-knisja kienet saret mill-Vigarju
Generali il-monsinjur Filippo Amato.

Mal-bidu tas-seklu ghoxrin, fI-1900, il-knisja ZZejnet biz-zieda tal-portiku, li
ghalkemm semplici, jaghmila unika fost il-kappelli tad-daqgs taghha.

Fis-seklu ghoxrin, matul it-tieni gwerra dinjija, il-knisja kienet tintuza mir-
Reverendu Rutledge biex jaghmel il-quddies ghas-suldati Inglizi li kienu
stazzjonati fil-qrib. Aktar tard, fl-1952 il-knisja tkabbret mill-prokuratur
taghha Dun Salvatore Farrugia. Hu zZied kamra mal-knisja fuq ix-xellug
taghha, ghamel il-pavimentar gdid fil-knisja, xtara sett tal-Via Sacra Kkif
ukoll xtara xi lbies sagru biex jintuza waqt i¢-celebrazzjoni tal-quddiesa.
Kilin jghid li fdan iz-Zmien il-kavallier Rafael Bonnici Cali kien irrestawra xi
pitturi fil-knisja izda ma jghidx liema pitturi gew restawrati.

Il-knisja minn barra

Fil-faccata, il-knisja ghandha portiku ¢kejken fuq stil klassiku li kien sar fl-
1900. Dan il-portiku hu maghmul minn erba’ kolonni ta’ stil Tuskan li
jserrhu fuq cint tal-gebel gholi zewg filati. Bejn kull kolonna u ohra hemm
arkata nofs tond. Il-kolonni jerfghu entablatura li ddur madwar it-tlett
nahat tal-portiku. Fuq ic¢-centru tal-portiku hemm salib zghir tal-gebel.

L-arkata tan-nofs hija hafna akbar mill-arkati li hemm fuq kull naha taghha.
Kif tghaddi minn taht din l-arkata, issib il-bieb princ¢ipali ma’ wiccek. Dan
ghandu zewg pilastri, ukoll ta’ stil Tuskan, wahda fuq kull naha. Fughom
hemm entablatura li ggor pediment triangulari. Fuq kull naha tal-bieb, fil-
faccata, hemm twejqa zghira kwadra mbarrata bi grada tal-hadid sabiex
min ikun ghaddej kien ikun jista’ jinvista s-sagrament fil-knisja minn barra
anke meta l-knisja kienet tkun maghluqa.

Fuq ix-xellug hemm il-kamra li kienet inbniet fit-tkabbir li kien sar fl-1952
minn dun Salvatore Farrugia. Din il-kamra ghandha wkoll il-bieb taghha li
jaghti ghal barra. Dan hu bieb sempli¢i imdawwar bi gwarni¢ tal-gebel u

ghandu logg iddekorat b’disinn tal-hadid. Fuq ix-xellug ukoll, fuq in-naha
ta’ wara ta’ din il-kamra, hemm kamra zghira ohra li tintuza biex tinhazen I-
ghodda tal-gnien li jaghmel mal-knisja.

Il-knisja minn gewwa

[I-knisja ghandha forma rettangolari u ghandha altar wiehed mal-hajt ta’
wara. [llum il-gurnata l-art hija miksija bil-madum li kien sar fI-1952 minn
dun Salvatore Farrugia. L-altar hu merfugh mill-art b’gholi ta’ targa.

[I-hajt tax-xellug hu miftuh kollu fit-tul-tieghu u jghaqqad il-kamra I-ohra li
kienet inbniet fl-1952 mal-knisja princ¢ipali. Din il-kamra hi ftit akbar mill-
knisja nnifisha. Is-saqaf tal-knisja huwa troll b'numru ta’ kustilji tal-gebel
jiddekorawh. Meta kien twaqqga’ l-hajt tax-xellug biex il-knisja setghet
titkabbar, kellu jsir travu kbir tal-hadid biex jerfa’ t-troll tas-saqaf fuq in-
naha tax-xellug. Din il-kamra taghmilha possibbli li 1-kongregazzjoni fil-
knisja kwazi tirdoppja izda estetikament, din il-fetha tkisser ghal kollox is-
simetrija u l-eleganza semplici li din il-knisja kellha. It-travu tal-hadid, li u
mohbi b’pavaljun zghir tad-drapp, ukoll ikerrah il-kappella li essenzjalment
hi mibnija bil-gebla.

L-altar ghandu tabernaklu bl-iskanell. L-altar ghandu tlett Karti tal-Glorja.
Ghalkemm dawn kienu jaghmlu parti mportanti fil-liturgija wara I-Kon¢ilju
ta’ Trentu, l-uzu taghhom spi¢¢a bir-riformi tal-Kon¢ilju Vatikan it-Tieni.
[llum, generalment dawn jinhargu fil-festa bhala tizjin. Dawn il-Karti tal-
Gloria, li fdin il-knisja wkoll jinhargu biss bhala tizjin nhar il-festa, huma
mgqieghdin fi gwarnici elaborati maghmulin minn materjal kulur il-fidda.
[zda l-awtrici originali ta’ din il-kitba tghid li meta zaret il-knisja hi xi snin
ilu (it-tezi hija ddatata 2002) il-karti tal-glorja ma kinux fi gwarnic.
Ghalhekk dan jista’ jfisser li jew saru gwarni¢i minn dak iz-zmien ‘l hawn
jew inkiseb sett komplut bil-gwarnic¢ ghall-uzu tal-knisja.

Fuq l-altar hemm rederos maghmul minn zewg pilastri ta’ stil Tuskan fuq
kull naha ta’ fejn hemm il-post ghall-kwadru titulari. Fugq il-pilastri hemm
entablatura u pediment maqsum, bit-truf tieghu gejjin ghat-tond. F'nofs il-

gasma tal-pediment hemm stampa finkwatru li turi lill-San Pietru u San
Pawl quddiem knisja mhux identifikata.

[I-knisja ghandha xi gandlieri u xi hwejjeg ohra ghall-liturgija. Il-knisja
ghandha wkoll ghadd ta’ stampi devozzjponali finkwatri, fosthom dawk
tal-Qalb ta’ Gesu u 1-Qalb ta’ Marija, ritratt ta’ San Gorg Preca u ikona. Taht
numru minn dawn l-inkwatri hemm xkaffar zghir tal-injam fejn wiehed
jista’ jgieghed xemghat jew buqari zghar bil-fjuri b’att ta’ qima u b’tizjin.
Dawn l-istampi kienu popolari hafna u kont issibhom anke fi djar u
minkejja li jnisslu certa devozzjoni, m’ghandhom l-ebda valur artistiku.

[I-knisja ghandha wkoll sett stampi tal-Via Sacra fi gwarni¢ semplici tal-
injam b’salib zghir fuq kull wiehed. Dan is-sett probabbli hu l-istess wiehed
li kien xtara dun Salvatore Farrugia fI-1952 u li kienu stampati mid-ditta L.
Turgis et Fils ta’ Parigi. Dawn kienu stampati bit-teknika maghrufa bhala
chromolithography u probabbli saru lejn l-ahhar snin tas-seklu dsatax. Din

devozzjonali.
It-Titular

[l-pittura originali llum tinsab fis-sagristija tal-knisja parrokjali taz-Zurrieq.
Tahtha hemm nota miktuba bit-typewriter li tghid li din il-pittura ta’
Sant’Agata ngiebet hawn, fis-sagristija tal-parroc¢a taz-Zurrieq, mill-knisja
taghha fis-6 ta’ Novembru tal-1984. In-nota tkompli tghid li minflokha
hemm kopja ta’ “din il-pittura mirakoluza”. Ghal xi Zmien jidher li kien
hemm stampa ohra fil-knisja ta’ Sant’Agata fil-post minn fejn kien tnehha t-
titular. 1zda din l-istampa kienet turi xi qaddisa ohra, possibilment lil Santa
Marija Madalena. Illum il-gurnata l-istampa li hemm fil-knisja ta’
Sant’Agata hija kopija fidila tal-kwadru originali li kien ittiehed fil-parrocca
taz-Zurrieq f1-1984.

[I-pittura titulari turi lil Sant’Agata minn gqaddha ‘1 fuq u l-figura taghha
timla’ l-parti l-kbira tal-pittura. F'idha x-xellugija hemm il-palma, li
tissimbolizza I-martirju taghha. Idha l-leminija kif ukoll harsitha qeghdin

merfughin ‘il fuq lejn is-sema. Gisimha ged iserrah fuq tarf ta’ gebla fejn
hemm ukoll il-gliem (imgass kbir) li jirraprezenta l-ghodda tal-martirju
taghha.

Din il-pittura, li probabilment saret fil-bidu tas-seklu dsatax, ma turix xi
hila specjali. Il-figura tal-qaddisa mhix qieghda f'pozizzjoni naturali u I-
pannegg tad-drapp jidher rigidu u iebes. Il-perspettiva tal-gebla li 1-
gaddisa ged isserrah maghha hija xi ftit jew wisq fqira mill-angolu tal-
perspettiva. L-artist jidher li ma tantx uza kuluri varjati fil-pittura u z-
zebgha tidher irqiqa fuq it-tila. Il-pittura originali turi ftit hsara ghax taht I-
ghajn tal-lemin tal-qaddisa, iz-Zebgha tidher migrufa.

Pitturi ohrajn

Ghalkemm aktar qabel ghidna li din il-knisja ma ghandiex pitturi fiha, sa ftit
ta’ snin ilu din il-knisja kellha zewg tritti¢i mizmumin fiha. Tritti¢ci huma
pitturi maqsuma fi tlett pannelli (singular: trittiku), b’dak tan-nofs
generalment ftit aktar wiesgha minn dawk tal-gnub. Dawn kienu tnehhew
minn hemm minhabba I-valur u I-pregju storiku taghhom u ntbaghtu fil-
Malta Restoration Centre biex jigu rrerstawrati. Wara r-restawr kellhom
jittiehdu wkoll fis-sagristija tal-parrocca taz-Zurrieq ghaz-zamma u I-
harsien.

Wiehed minnhom juri t-Tlugh fis-Sema ta’ Marija (I-Assunta) fil-pannell
tan-nofs u lil San Pawl u San Gwann il-Battista fil-pannelli tal-gnub. It-tieni
trittiku juri I-Prezentazzjoni tal-Vergni mbierka jew, jista’ jkun ukoll, anke
|-Prezentazzjoni ta’ Kristu ghaliex l-ikonografija ta’ dan il-pannell ma tantx
hi cara. Il-pannelli tal-gnub ta' dan it-trittiku juru lil San Pietru u lil San
Pawl. 1z-zewg trittici imorru lura sas-seklu sittax jew sbatax u juru gharfien
tal-istil Rinaxximentali u Mannerista fit-twettieq taghhom.

L-importanza ta’ dawn iz-zewg trittici hi li jistghu jirraprezentaw ezempiji
tal-pitturi li konna nsibu fil-knejjes Maltin fil-medjuevu tardiv u fil-perjodu
modern bikri.

I1-knisja llum

Dan l-ahhar il-quddies kien jigi ¢celebrat biss nhar li festa ta’ Sant’Agata li
taqa’ fil-5 ta’ Frar. Il-gbir li jsir nhar il-festa jindika l-popolarita li din il-
knisja ghadha tgawdi mal-fidili.

